
 

 

 

 

 

 

 

 

 

Ўзбекистон Республикаси Рақобатни ривожлантириш ва 

истеъмолчилар ҳуқуқларини ҳимоя қилиш қўмитаси ҳузуридаги 

жамоатчилик кенгашининг 2026 йилнинг 15 март куни ўтказилган 

йиғилишининг 01-сонли  

БАЁНИ 

 

Раислик қилди: Ўзбекистон Маркетинг уюшмаси бошқарув раис Диёр 

Мирзаахмедов 

 

 

Қатнашдилар: 

 

Жамоатчилик кенгаши аъзолари: Ш.Шарахметов, 

Х.Худойбердиев, М.Сафаров, Д.Мирзаев, Р.Джураев, 

З.Вахидов, О.Насиров, Л.Ачилова, К.Ниязов, 

М.Акрамова, Р.Назаров, Л.Николенко, Ш.Латипов, 

Б.Атаханов, О.Усмонов.  

 

К У Н Т А Р Т И Б И 

1. 15 март — Бутунжаҳон истеъмолчилар ҳуқуқлари куни 

муносабати билан ташкил этилган "Истеъмолчилар ҳуқуқларини 

ҳимоя қилиш: муаммо ва ечимлар" мавзусидаги халқаро 

конференциянинг мазмун-моҳияти ва соҳада амалга оширилаётган 

ислоҳотларни муҳокама қилиш. 

2. Истеъмолчилар мурожаатлари билан ишлаш тизимини 

такомиллаштириш, рақамли технологияларни кенг жорий этиш, 

мурожаатлар билан ишлашда очиқлик ва шаффофликни таъминлаш 

ҳамда жамоатчилик назорати механизмларини кучайтириш 

масалаларини муҳокама қилиш. 

3. Истеъмолчилар ҳуқуқларини ҳимоя қилиш соҳасидаги илғор 

халқаро тажрибалар юзасидан Туркия, Корея ва Япониядан ташриф 

буюрган экспертларнинг маърузаларини тинглаш. 



4. Рақобат қўмитаси ҳамда German Sparkassenstiftung for International 

Cooperation ўртасидаги ҳамкорлик доирасида амалга оширилаётган 

лойиҳалар ва истиқболдаги ҳамкорлик йўналишларини муҳокама қилиш. 

 

Раислик этувчи Д.Мирзаахмедов сўзга чиқиб, мамлакатимизда 

истеъмолчилар ҳуқуқларини ҳимоя қилиш давлат сиёсатининг муҳим 

йўналишларидан бири ҳисобланиши, бу борада амалга оширилаётган 

ислоҳотлар фуқароларнинг ҳуқуқ ва қонуний манфаатларини ишончли 

ҳимоя қилиш, бозорларда соғлом рақобат муҳитини шакллантириш 

ҳамда аҳолининг ҳуқуқий ва молиявий саводхонлигини оширишга 

хизмат қилаётганини таъкидлади. 

Шунингдек, Жамоатчилик кенгашининг бугунги йиғилиши кун 

тартибига киритилган масалалар истеъмолчилар ҳуқуқларини ҳимоя 

қилиш тизимини янада такомиллаштириш, жамоатчилик назоратини 

кучайтириш ҳамда халқаро ҳамкорликни кенгайтириш нуқтаи назаридан 

муҳим аҳамиятга эга эканлигини қайд этди. 

Биринчи масала юзасидан Қўмита раиси ўринбосари У.Давлатов 

сўзга чиқиб, Бутунжаҳон истеъмолчилар ҳуқуқлари куни муносабати 

билан ўтказилаётган халқаро конференциянинг асосий мақсадлари, 

мамлакатимизда истеъмолчилар ҳуқуқларини ҳимоя қилиш соҳасида 

амалга оширилаётган тизимли ислоҳотлар, аҳолининг ҳуқуқий ва 

молиявий маданиятини юксалтириш ҳамда адолатли истеъмол муҳитини 

шакллантириш борасида амалга оширилаётган ишлар ҳақида маълумот 

берди. 

Иккинчи масала юзасидан йиғилиш иштирокчилари томонидан 

истеъмолчилар мурожаатлари билан ишлаш амалиёти, рақамли 

платформалар орқали мурожаатларни қабул қилиш ва кўриб чиқиш 

тизимини такомиллаштириш, мурожаатларни кўриб чиқиш 

жараёнларида очиқлик ва шаффофликни таъминлаш ҳамда жамоатчилик 

назорати институтларини янада ривожлантириш юзасидан фикр-

мулоҳазалар билдирилди. 

Учинчи масала бўйича Туркиялик эксперт Mr. Burak Tufan, 

Кореялик эксперт Mr. Joon Gil Lee ҳамда Япониялик эксперт Mrs. Akari 

Yamamoto томонидан истеъмолчилар ҳуқуқларини ҳимоя қилиш 

соҳасидаги халқаро тажриба, рақамли иқтисодиёт шароитида 

истеъмолчилар манфаатларини таъминлаш, давлат ва жамоатчилик 

ҳамкорлигини ривожлантиришга оид маърузалар тақдим этилди. 

Тўртинчи масала юзасидан German Sparkassenstiftung for 

International Cooperation билан кўп йиллик ҳамкорлик доирасида амалга 

оширилаётган лойиҳалар, молиявий саводхонликни ошириш, 

истеъмолчилар ҳуқуқларини ҳимоя қилиш соҳасида халқаро тажрибани 



жорий этиш ҳамда келгусидаги ҳамкорликнинг устувор йўналишлари 

муҳокама қилинди. 

Муҳокамалар давомида Жамоатчилик кенгаши аъзолари томонидан 

соҳани янада такомиллаштириш, истеъмолчилар мурожаатлари билан 

ишлаш самарадорлигини ошириш, рақамли ечимларни кенг жорий 

қилиш ҳамда аҳоли билан очиқ мулоқот механизмларини кучайтириш 

юзасидан таклиф ва тавсиялар билдирилди. 
 

Юқоридагилардан келиб чиқиб, Жамоатчилик кенгашининг  умумий 

йиғилиши қарор қилади: 

1. Жамоатчилик кенгаши раиси Д.Мирзаахмедов, Қўмита раиси 

ўринбосари У.Давлатов ҳамда халқаро экспертлар томонидан билдирилган 

фикр-мулоҳазалар маълумот учун қабул қилинсин. 

2. Истеъмолчилар ҳуқуқларини ҳимоя қилиш тизимини янада 

такомиллаштириш, мурожаатлар билан ишлашда рақамли технологиялардан 

самарали фойдаланиш, очиқлик ва шаффофликни таъминлаш ҳамда 

жамоатчилик назорати механизмларини ривожлантириш юзасидан 

билдирилган таклиф ва тавсиялар умумлаштирилиб, белгиланган тартибда 

Қўмитага киритилсин. 

3. Халқаро ҳамкорлик доирасида илғор тажрибаларни миллий амалиётга 

жорий этиш бўйича таклифлар ишлаб чиқилсин ҳамда амалий чора-тадбирлар 

режаси шакллантирилсин. 

4. Мазкур йиғилиш якунлари ҳамда қабул қилинган тавсиялар Қўмитанинг 

расмий ахборот ресурсларида кенг ёритиб борилсин  

                                                 

Йиғилиш котиби,  

баёнлаштирувчи                                                                   С.Нормуродов 


